ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N -   Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒՆԻՍԻ 13-Ի N623-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Տեխնիկական կանոնակարգման մասին» Հայաստանի Հանրապետության օրենքի 20-րդ հոդվածի 2-րդ մասը` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2013 թվականի հունիսի 13-ի «Համապատասխանության գնահատման մարմինների նշանակման ընթացակարգը, չափանիշները և դեպքերը հաստատելու մասին» N 623-Ն որոշման (այսուհետ` Որոշում) մեջ կատարել հետևյալ փոփոխությունները և լրացումները.
1) Որոշման հավելվածի 12-րդ, 24-րդ, 30-րդ և 38-րդ կետերում «էկոնոմիկայի» բառը փոխարինել «տնտեսական զարգացման և ներդրումների» բառերով:
2) Որոշման հավելվածի 15-րդ կետում «էլեկտրոնային (QID@mineconomy.am) կամ թղթային եղանակով (հասցեն` 0010 քաղ. Երևան, Մհեր Մկրտչյան 5)» բառերը փոխարինել «էլեկտրոնային (secretariat@mineconomy.am) եղանակով» բառերով:

3) Որոշման հավելվածի 19-րդ կետը շարադրել հետևյալ խմբագրությամբ. 
«19․ Էլեկտրոնային եղանակով ներկայացվող փաստաթղթերը պետք է ներկայացվեն ՀԳՄ-ի ղեկավարի էլեկտրոնային ստորագրությամբ»:
4) Որոշման հավելվածի 27-րդ կետում «մինչև 3 տարի ժամկետով` հավատարմագրման վկայագրի գործողության ժամկետին համապատասխան» բառերը փոխարինել «մինչև 4 տարի ժամկետով, բայց ոչ ավել քան հավատարմագրման վկայագրի գործողության ժամկետի ավարտը» բառերով:
5) Որոշման հավելվածի 30-րդ կետը շարադրել հետևյալ խմբագրությամբ. «30. Համակարգող մարմինը յուրաքանչյուր ՀԳՆՄ-ի մասին տեղեկատվություն պետք է հրապարակի Հայաստանի Հանրապետության տնտեսական զարգացման և ներդրումների նախարարության պաշտոնական կայքէջում` յուրաքանչյուր համապատասխանության գնահատման մարմնի նշանակման գործընթացի ավարտից և նշանակման որոշումն ընդունելուց հետո` ապահովելով հրապարակված տեղեկատվության արդիականությունը, ինչպես նաև ներառելով բոլոր փոփոխությունները»:
6) Որոշման հավելվածի IV գլխի վերնագիրը շարադրել հետևյալ խմբագրությամբ. 
«IV. ՆՇԱՆԱԿՄԱՆ ԿԱՍԵՑՈՒՄԸ ԿԱՄ ՉԵՂՅԱԼ ՀԱՅՏԱՐԱՐՈՒՄԸ, ՆՇԱՆԱԿՄԱՆ ՈԼՈՐՏԻ ԸՆԴԼԱՅՆՈՒՄԸ ԿԱՄ ՓՈՓՈԽՈՒՄԸ»:
7) Որոշման 41-րդ կետը լրացնել նոր 41.1 կետով` հետևյալ բովանդակությամբ. 

«41.1 Համապատասխանության գնահատման նշանակված մարմինը համակարգող մարմնին կարող է ներկայացնել նշանակման ոլորտի ընդլայնման կամ փոփոխման հայտ, ինչի ներկայացման դեպքում իրականացվում է համապատասխանության գնահատման մարմնի նշանակման վկայականի վերաձևակերպում: Համապատասխանության գնահատման մարմնի նշանակման վկայականին կցվում է համակարգող մարմնի ղեկավարի կողմից հաստատված նշանակման ոլորտի ընդլայնման կամ փոփոխված նշանակման ոլորտի հավելվածը: Նշանակման ընդլայնման կամ փոփոխման վավերությունը սահմանվում է մինչև ՀԳՆՄ-ի նշանակման ժամկետի ավարտը»:

8) Որոշման հավելվածի 42-րդ կետը լրացնել նոր 42.1 կետով` հետևյալ բովանդակությամբ.
«42.1. «ՀԳՄ-ի նշանակման մասին որոշումը կարող է բողոքարկվել համապատասխանության գնահատման մարմինների նշանակման բողոքարկման հանձնաժողով` որոշումը ստանալուց հետո 2 ամսվա ընթացքում»:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ





ԿԱՐԵՆ ԿԱՐԱՊԵՏՅԱՆ                      

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒՆԻՍԻ 13-Ի N623-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը

ՀՀ կառավարության «ՀՀ կառավարության 2013 թվականի հունիսի 13-ի N623-Ն որոշման մեջ փոփոխություններ և լրացումներ կատարելու մասին» որոշման ընդունումը պայմանավորված է տեխնիկական կանոնակարգի պահանջներին համապատասխանության գնահատման գործունեության իրականացման/նշանակման համար համակարգող մարմնին սույն որոշմամբ սահմանված ընթացակարգով և չափանիշներով հայտ ներկայացրած համապատասխանության գնահատման մարմինների հայտի և կից փաստաթղթերի, ինչպես նաև նշանակման գործընթացի ու ժամկետների հետ կապված առկա մի շարք տեխնիկական խնդիրներ լուծելու անհրաժեշտությամբ: 

2. Ընթացիկ իրավիճակը և խնդիրները

Տեխնիկական կանոնակարգի պահանջներին համապատասխանության գնահատման գործունեության իրականացման/նշանակման գործընթացում ներկայումս առկա են մի շարք խնդիրներ: Մասնավորապես առկա են խնդիրներ հավատարմագրման վկայագրերի ժամկետների և նշանակման վկայականի ժամկետի համատեղման դեպքում, որոնց լուծում տալու համար նախատեսվում է ՀՀ կառավարության 2013 թվականի հունիսի 13-ի N 623-Ն որոշման մեջ կատարել համապատասխան փոփոխություններ և լրացումներ` սահմանելով տրամադրվող նշանակման վկայականի ժամկետը մինչև հավատարմագրման վկայագրի ժամկետի ավարտը: 

Հայաստանի Հանրապետությունում պետական տուրքը պետական մարմինների լիազորությունների իրականացմամբ պայմանավորված և օրենքով սահմանված ծառայությունների կամ գործողությունների համար ֆիզիկական և իրավաբանական անձանցից Հայաստանի Հանրապետության պետական և (կամ) համայնքների բյուջեներ մուծվող օրենքով սահմանված պարտադիր վճար է: Նշանակման ոլորտի ընդլայնման հայտ ներկայացնելու դեպքում իրականացվում է նշանակման վկայականի վերաձևակերպում, ինչը ենթադրում է ընդլայնված ոլորտների համար նշանակման գործընթացի իրականացում (ՀՀ կառավարության 2013 թվականի հունիսի 13-ի N 623-Ն որոշմամբ սահմանված) և օրենքով սահմանված պետական տուրքի վճարում` պետական մարմնի (ՀՀ տնտեսական զարգացման և ներդրումների նախարարության) լիազորությունների իրականացման համար` համապատասխանության գնահատման նշանակման ոլորտի ընդլայնմանը դիմող մարմինների կողմից: 
Ելնելով վերոգրյալից անհրաժեշտ է կատարել համապատասխան փոփոխություններ «Տեխնիկական կանոնակարգման մասին» և «Պետական տուրքի մասին» ՀՀ օրենքներում:
3. Կարգավորման նպատակը և բնույթը

ՀՀ կառավարության «ՀՀ կառավարության 2013 թվականի հունիսի 13-ի N 623-Ն որոշման մեջ փոփոխություններ և լրացումներ կատարելու մասին» որոշման ընդունման նպատակն է ՀԳՄ-ի նշանակման գործընթացի իրականացման ընթացքում աշխատանքային խմբի համար խոչընդոտ հանդիսացող ժամանակային երկարաձգումների վերացումը: Փաստաթղթերի էլեկտրոնային եղանակով ներկայացումը հնարավորություն կտա աշխատանքային խմբի ներկայացուցիչներին ավելի ճիշտ կազմակերպելու դրանց խոր ուսումնասիրությունը: 
4. Նախագծի մշակման գործընթացում ներգրավված ինստիտուտները և անձիք
Իրավական ակտի նախագծի մշակումն իրականացվել է Հայաստանի Հանրապետության տնտեսական զարգացման և ներդրումների նախարարության կողմից:

5. Այլ տեղեկություններ (եթե այդպիսիք առկա են)
Չկան:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՆՏԵՍԱԿԱՆ 

ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ ՆԱԽԱՐԱՐ
                  












ՍՈՒՐԵՆ ԿԱՐԱՅԱՆ
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒՆԻՍԻ 13-Ի N623-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2013 թվականի հունիսի 13-ի N 623-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումներ կամ նվազեցումներ չեն նախատեսվում:

ՀՀ ՏՆՏԵՍԱԿԱՆ ԶԱՐԳԱՑՄԱՆ ԵՎ                                          

ՆԵՐԴՐՈՒՄՆԵՐԻ ՆԱԽԱՐԱՐ 

ՍՈՒՐԵՆ ԿԱՐԱՅԱՆ
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒՆԻՍԻ 13-Ի N 623-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

Կա:

2. Միջազգային պայմանագրերով ստանձնած պարտավորությունների հետ համապատասխանությունը

Համապատասխանում է:

3. Այլ տեղեկություններ (եթե այդպիսիք առկա են)
Չկան:

ՀՀ ՏՆՏԵՍԱԿԱՆ ԶԱՐԳԱՑՄԱՆ ԵՎ                                          

ՆԵՐԴՐՈՒՄՆԵՐԻ ՆԱԽԱՐԱՐ 

                                                                             ՍՈՒՐԵՆ ԿԱՐԱՅԱՆ   

ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ գյուղատնտեսության նախարար
NՌՄ/ԳՂ-1/3234-17 առ 13.04.2017
	Առաջարկություններ և առարկություններ չկան:
	
	

	2.
	ՀՀ քաղաքաշինության պետական կոմիտե

N03/1958-17 առ 12.04.2017
	Առաջարկություններ և առարկություններ չկան:
	
	

	3.
	ՀՀ ֆինանսների նախարար
N01/2-3/6719-17 առ 18.04.2017
	Նախագծի 10-րդ կետի 4-րդ ենթակետն համապատասխանեցնել «Իրավական ակտերի մասին» ՀՀ օրենքի 70-րդ հոդվածի 3-րդ կետին, այն է՝ իրավական ակտում լրացումներ կատարվում են դրա​նում նոր բաժիններ, գլուխներ, հոդվածներ, մասեր, կետեր, պարբերություններ, նախադասություններ, բառեր կամ թվեր լրացնելու միջոցով:
	Չի ընդունվել:
	Նախագծի 10-րդ կետի 4-րդ կետն արդեն իսկ համապատասխանեցված է «Իրավական ակտերի մասին» ՀՀ օրենքի 70-րդ հոդվածի 3-րդ կետին:

	4.
	ՀՀ բնապահպանության նախարար
N1/01.2/10788-17 առ 12.04.2017
	Առաջարկություններ և առարկություններ չկան:
	
	

	5.
	ՀՀ աշխատանքի և սոցիալական հարցերի նախարար

NՇՀ/ՀՄ-2-2/3893-17 առ 12.04.2017
	Առաջարկություններ և առարկություններ չկան:
	
	

	6.
	ՀՀ առողջապահության նախարար

NՍԽ/11.2/4492-17 առ 12.04.2017
	Հիմք ընդունելով «Իրավական ակտերի մասին» ՀՀ օրենքի 45-րդ հոդվածի 7-րդ կետի պահանջները` առաջարկվում է Նախագծի 10-րդ կետի 4-րդ ենթակետը շարադրել հետևյալ խմբագրությամբ.

«4) որոշմամբ հաստատված հավելվածի 42-րդ կետից հետո լրացնել նոր 42.1-րդ և 42.2–րդ կետերով` հետևյալ խմբագրությամբ.
«42.1. ՀԳՄ-ի նշանակման մասին որոշումը կարող է բողոքարկվել համապատասխանության գնահատման մարմինների նշանակման բողոքարկման հանձնաժողով` 10 աշխատանքային օրվա ընթացքում:

«42.2. Համապատասխանության գնահատման մարմինների նշանակման բողոքարկման հանձնաժողովի որոշման հետ կողմերից մեկի անհամաձայնության դեպքում բողոքարկման հանձնաժողովի որոշումը կարող է բողոքարկվել դատական կարգով` այն ուժի մեջ մտնելու օրվանից 2 ամսվա ընթացքում»:
	Ընդունվել է:
	Կատարվել է համապատասխան փոփոխություն:

	7.
	ՀՀ էներգետիկ ենթակառուցվածք ների և բնական պաշարների նախարար

N02/22.1/1973-17 առ 10.04.2017


	1.Նախագծի առաջին պարբերությունում Հայաստանի Հանրապետության կառավարության 2016 թվականի դեկտեմբերի 22-ի № 1389-Ն որոշման 2-րդ մասը, բառերից հետո ավելացնել ՀՀ կառավարության 2016 թվականի հոկտեմբերի 6-ի № 1038-Ն որոշման 2-րդ մասի 1-ին կետը, բառերը

2.Նախագծի 11-րդ կետում № 86-Ն որոշման բառերը փոխարինել № 86-Ա որոշման բառերով:
	Չի ընդունվել:

Ընդունվել է:
	Համաձայն «Իրավական ակտերի մասին» ՀՀ օրենքի 43-րդ հոդվածի 2-րդ մասի` հղումներն արվում են միայն հիմնական ակտին, իսկ նախագծի առաջին պարբերությունում հղում է արվել Հայաստանի Հանրապետության կառավարության 2008 թվականի մայիսի 15-ի «Հայաստանի Հանրապետության էներգետիկայի նախարարության աշխատակազմ» պետական կառավարչական հիմնարկը «Հայաստանի Հանրապետության էներգետիկայի և բնական պաշարների նախարարության աշխատակազմ» պետական կառավարչական հիմնարկ վերանվանելու, Հայաստանի Հանրապետության էներգետիկայի և բնական պաշարների նախարարության կանոնադրությունը և աշխատակազմի կառուցվածքը հաստատելու մասին» N654-Ն որոշմանը:

Կատարվել է համապատասխան փոփոխություն:

	8.
	ՀՀ տրանսպորտի, կապի և տեղեկատվական տեխնոլոգիաների նախարար

N04/16.1/6167-17 առ 14.04.2017
	Առաջարկություններ և առարկություններ չկան:
	
	

	9.
	ՀՀ արտակարգ իրավիճակների նախարար

N9/06.2/3727-17 առ 13.04.2017
	1. Նախագծի 3-րդ կետը խմբագրել հետևյալ նոր խմբագրությամբ.

«3. Հայաստանի Հանրապետության կառավարության 2015 թվականի դեկտեմբերի 3-ի «Հայաստանի Հանրապետության էկոնոմիկայի նախարարության շուկայի վերահսկողության տեսչական մարմնի կառավարման խորհրդի աշխատակարգը հաստատելու մասին» N 1417-Ն որոշման.
1) վերնագրում, 1-ին կետում և հավելվածով հաստատված աշխատակարգի վերնագրում, հավելվածի 1-ին, 3-րդ և 6-րդ կետերում «էկոնոմիկայի» բառը փոխարինել «տնտեսական զարգացման և ներդրումների» բառերով.
2) հավելվածով հաստատված աշխատակարգի 3-րդ կետից հանել «տարածքային կառավարման և» բառերը:»

2. Նախագծի 4-րդ կետում լրացնել նոր ենթակետ հետևյալ բովանդակությամբ.

«որոշման 3.1-րդ, 3.3-րդ կետերից և որոշմամբ հաստատված N 3 հավելվածի վերնագրից հանել «տարածքային կառավարման և» բառերը:»:
	Ընդունվել է:

Ընդունվել է:
	Կատարվել է համապատասխան փոփոխություն:

Կատարվել է համապատասխան փոփոխություն:

	10. 
	ՀՀ պաշտպանության նախարար

N510-1-133 առ 20.04.2017
	Առաջարկություններ և առարկություններ չկան:
	
	

	11.
	ՀՀ ԿԱ ոստիկանություն

N 24/926 առ 25.04.2017


	Առաջարկություններ և առարկություններ չկան:
	
	

	12.
	ՀՀ արդարադատության նախարար

N02/14/7300-17 առ 05.05.2017
	1. Նախագծի նախաբանում «որոշման» բառից հետո նախատեսված «2-րդ մասը» բառերն անհրաժեշտ է փոխարինել «2-րդ կետը» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի 4-րդ մասի պահանջները, որոնց համաձայն՝  իրավական այլ ակտերում դրույթները շարադրվում են հերթական համար ունեցող կետերի տեսքով:

2. Նախագծի 3-րդ կետում անհրաժեշտ է ճիշտ նշել  հիշյալ կետով նախատեսված որոշման ընդունման ամիսը և ամսաթիվը, մասնավորապես՝ «օգոստոսի 31-ի» բառերը փոխարինել «դեկտեմբերի 3-ի» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 39-րդ հոդվածի 4-րդ մասի պահանջները:

3. Նախագծի 10-րդ կետի 4-րդ ենթակետում «հետևյալ խմբագրությամբ.» բառերն անհրաժեշտ է փոխարինել «հետևյալ բովանդակությամբ.» բառերով՝ համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի պահանջների:

4. Նախագծի 11-դ կետն անհրաժեշտ է հանել և այդ կետով նշված Հայաստանի Հանրապետության կառավարության 2015 թվականի փետրվարի 5-ի N 86-Ա որոշման մեջ կատարվող փոփոխությունը նախատեսել առանձին իրավական ակտով՝ համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասի պահանջների, մասնավորապես՝  իրավաստեղծ մարմինն իրավական ակտում փոփոխություններ կամ լրացումներ կարող է կատարել միայն նույն տեսակի իրավական ակտով:
	Ընդունվել է:

Ընդունվել է:

Ընդունվել է:

Ընդունվել է:


	Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

	13.
	ՀՀ կառավարության աշխատակազմ

№ 02/23.23/17996-17 առ 08.08.2017

	Լրամշակել նախագիծը, մասնավորապես՝ հանելով 42.2 կետը, քանի որ այն արդեն իսկ կարգավորվում է «Վարչարարության հիմունքների և վարչական վարույթի մասին» ՀՀ օրենքով, ինչպես նաև 42.1 կետում 10 աշխատանքային օրվա փոխարեն բողոքարկման ժամկետ սահմանել 2 ամիսը։
	Ընդունվել է:
	Կատարվել է համապատասխան փոփոխություն:


ՀՀ ՏՆՏԵՍԱԿԱՆ ԶԱՐԳԱՑՄԱՆ ԵՎ                                          

ՆԵՐԴՐՈՒՄՆԵՐԻ ՆԱԽԱՐԱՐ 

                                                                             ՍՈՒՐԵՆ ԿԱՐԱՅԱՆ   


